Коми Республикаын планысь ӧтдор кутасны видзӧдны, кутшӧмӧсь техника боксяньыс «Лузалес» компаниялӧн грузъяс новлӧдлысь транспортъясыс да кыдзи дасьтӧны найӧ водительяссӧ

Лӧсялана шыӧдчӧм мӧдӧдіс Вячеслав Гайзер Коми Республикаса прокуратураӧ да Дінмуса пытшкӧс делӧяс министерствоӧ.

«Аварияын, мый лоис талун Сыктыв районын, пӧгибнитісны 6 морт, 6 олӧм — ӧти мортлӧн, тяжеловозса водительлӧн, кужтӧмлун вӧсна. Комиссиялы ковмас на тӧдмавны, лоис-ӧ содтӧд помкаӧн транспорт средстволӧн техника боксянь состояниеыс, но, веськыда кӧ висьтавны, пӧгибнитӧмаяслӧн рӧдвужлы таысь оз ло кокниджык. Кор ми туй вылын безопасносьтӧн могмӧдан республиканскӧй комиссиялӧн заседаниеяс вылын кыпӧдам планысь ӧтдор прӧверкаяс нуӧдӧм йылысь юалӧм, миянлы висьталӧны сы йылысь, мый ставыс миян бур, некодӧс оз ков прӧверяйтны. Кӧні бур? Висьталӧй тайӧс пӧгибнитӧм бать-мамлы да челядьлы. Ме ысті официальнӧй шыӧдчӧм Прокуратураӧ да ПДМ-ӧ тшӧктӧмӧн прӧверитны тайӧ компаниялысь став автопарксӧ да видзӧдлыны, кыдзи найӧ дасьтӧны водительяссӧ», - висьталіс Коми Республикаса юрнуӧдысь.
